
ՆԵՐԱԾՈՒԹՅՈՒՆ 

Սովորողների գիտելիքների, կարողությունների, հմտությունների ստուգումն ու 

գնահատումն ուսումնական գործընթացի կարևոր մաս է: 

Մաթեմատիկայից ուսումնառության արդյունքները միավորային գնահատմամբ 

պարզելու համար ստուգումներ են կատարվում հետևյալ տեսակներից. բանավոր հարցում,  

գործնական աշխատանք, թեմատիկ գրավոր աշխատանք, ամփոփիչ աշխատանք , 

նախագծային աշխատանք:  Կարելի է օգտագործել նաև կարճ ժամանակով տրվող 

թեմատիկ գրավոր աշխատանքներ, ինչպես նաև տնային առաջադրանքներ՝ որպես 

բանավոր հարցումներ: 

Բանավոր հարցումը դասի կարևորագույն փուլերից է։ Դա մեծ նշանակություն ունի թե՛ 

ուսուցչի, թե՛ սովորողների համար։ 

Հետազոտության նպատակն է.  

Ցույց տալ, որ  բանավոր հարցումը ուսուցչի կողմից սովորողի առաջընթացը խթանելու 

նպատակով, նրա առաջադիմությունը բացահայտելու և տարբեր ձևերով ու մեթոդներով 

թերըմբռնումների ու թերությունների վերացմանը նպաստող գործընթաց է: Այն միջոց է 

սովորողի ուսումնական գործունեությունը զննելու և բարելավելու համար: 

Հետազոտության խնդիրներն է. 

Փաստարկներ բերել ինտեգրված ուսումնական ծրագրի ներդրման կարևորության 

օգտին, մշակել և ներկայացնել ինտեգրված թեմատիկ միավորների օրինակներ, 

լուսաբանել դրանց իրականացմանը վերաբերող մեթոդական հարցերը: 

Հետազոտության մեթոդը.  

 Բարձրացված խնդիրների լուծման համար գործառվում են գիտական ճանաչողության 

մեթոդները, ինչպիսիք են համեմատությունը, վերլուծությունը, համադրումը, 

ընդհանրացումը, դասակարգումն ու համակարգումը, ինչպես նաև լուսաբանումը 

օրինակների միջոցով: 

Բանավոր հարցման տեսակներն ինֆորմատիկայի դասաժամերին 

 

Բանավոր հարցումը հետապնդում է մի քանի նպատակ՝ 

 նպաստում է սովորողների մտածողության, դիտողականության, 

ուշադրության զարգացման, արագ և ճիշտ կողմնորոշվելուն ինչպես նաև 

մարզում է հիշողությունը, 

 օգնում է յուրացնել տեսական շատ հարցեր, 

 զարգացնում է բանավոր խոսքը  

 հնարավորություն է տալիս սովորողին արտահայտվելու, ճշգրտելու իր 

իմացածը՝ հետագայում այն անսխալ ձևով գրավոր աշխատանքում կամ առօրյա 

կյանքում կիրառելու համար, 

 ձևավորում է լսելու կարողություն: 

Բանավոր հարցման միջոցով  պարզաբանվում են սովորողների 

ձեռքբերումները՝ 

 գիտելիքների յուրացումը, 

 մաթեմատիկական խոսքը, 

 լեզվամտածողությունը, 

 վերարտադրման կարողությունները, 

 տրամաբանությունը, 

 կռահունակությունը, 

 ստեղծագործական կարողությունները: 

Բանավոր հարցումը կարելի է անցկացնել դասի տարբեր փուլերում: Բանավոր 

հարցման ժամանակ դասարանում պետք է ստեղծել բարենպաստ միջավայր: Բանավոր 

հարցման միջոցով ուսուցիչը ստուգում է, թե սովորողները ինչպես են յուրացրել նյութը, 

ինչպիսի կարողություններ ու հմտություններ ունեն: 

Բանավոր հարցումը իրականացվում է հետևյալ ձևերով. 

1. առանձին աշակերտների բանավոր հարցում 

2. աշակերտներին ուղղված հարցերի միջոցով 

3. լաբորատոր առաջադրանքների միջոց 

4. խաղային տեխնոլոգիաների կիրառում 

5. խմբային և համագործակցային աշխատանք 

6.  տնային աշխատանքի ստուգման միջոց 

 

 

1. Բանավոր  հարցում՝ սովորողների անհատական հարցման միջոցով 

 

 Ուսուցիչը դասի ընթացքում անհատական բանավոր հարցման միջոցով 

պարբերաբար ստուգում է աշակերտների գիտելիքները, կարողություններն ու 

հմտությունները և գնահատում, ինչը նրան հնարավորություն է տալիս պարզելու, թե 

աշակերտները ինչպես են յուրացրել նյութը, ինչպիսի դժվարություններ ունեն: Ապա 

ստացած տեղեկությունները վերլուծելով՝ քայլեր է մշակում տեղ գտած թերությունները 

վերացնելու համար: 

Դրանով ուսուցիչը նաև պարզում է, թե ինքն ի՞նչ հաջողությամբ է աշխատել, որքանո՞վ 

են ճիշտ այն մեթոդական հնարները, որոնք նա կիրառում է:  

Ելնելով ստուգման արդյունքներից՝  ուսուցիչը կարող է անհրաժեշտ փոփոխություն 

մտցնել իր աշխատանքում: 

   

 

 

 

 

 

 



6 
 

2. Բանավոր հարցում՝ սովորողներին ուղղված հարցերի միջոցով 

 

Հարցերը որոշիչ դեր ունեն ուսուցման ընթացքում սովորողի ուսուցումը խթանելու և 

նրա յուրացման մակարդակը գնահատելու համար: Սովորողին ուղղված հարցերը օգնում 

են ուսուցչին սովորողների մտքին հատուկ ուղղություն տալու բացահայտելու նրանց 

կողմից նյութի յուրացման խորությունն ու կայունությունը: 

Հարցադրումների միջոցով ուսուցիչը պարզում է սովորողների հաջողությունները, 

նրանց մտավոր գործունեության ակտիվությունը: Լավ կազմված հարցերը բարձրացնում 

են սովորողների հետաքրքրությունները ուսուցանվող նյութի նկատմամբ: 

Հարցադրումների միջոցով ուսուցիչը ոչ միայն կարող է ստուգել սովորողի գիտելիքները, 

կարողությունները և գնահատել, այլ նաև պարզել, թե ո՞ր հարցում է նա դժվարանում և 

քայլեր ձեռնարկել նկատված թերությունները վերացնելու համար: 

Ուսուցչի հարցադրումները պետք է լինեն հստակ ձևակերպված՝ ակնկալելով ամփոփ, 

հակիրճ պատասխաններ: Դրանք պետք է լինեն բազմազան՝ վերարտադրողականից մինչև 

ստեղծագործական բնույթի: 

Անհրաժեշտ է հաճախ առաջադրել այնպիսի հարցեր, որոնք պահանջում են 

բացատրություններ. նշի՛ր տրված ծրագիր մուտք գործելու  կատարման կարգը կամ 

համեմատի՛ր այս երկու խնդիրների լուծումները և կատարի՛ր հետևություն: 

Կարելի է առաջադրել նաև ոչ ստանդարտ բնույթի հարցեր: 

Յուրաքանչյուր հարցադրում պահանջում է պատասխան և հետապնդում է տարբեր 

նպատակներ: 

Օրինակ՝ հարցադրումը կարող է լինել մտածողությունը ակտիվացնող (ինչպե՞ս, 

ինչու՞), պատճառահետևանքային կապերը բացահայտող (ինչու՞), ռազամավարական 

(ինչպե՞ս), հիշողությունն ակտիվացնող (ե՞րբ, քանի՞, ի՞նչ ): 

Անհրաժեշտ է նաև, որ առաջադրվեն ինչպես պարզ, այնպես էլ բարդ հարցեր: Հարցերը 

պետք է տրվեն պարզից բարդ սկզբունքով: 

Պարզ հարցերը տրվում են սովորողներին ակտիվացնելու, ամբողջ դասարանը 

ընդգրկելու նպատակով, ճիշտ պատասխան ակնկալելու նպատակով: 

Օրինակ 1.    

 Ի՞նչն են անվանում տեքստի խորագիր: 

 Ի՞նչ է ցուցակը: 

 Աշխատանքը համարակալելիս, ո՞ր էջը չեն համարակալում :  

 Ի՞նչ է ինֆորմացիայի կոդավորումը: 

 Ինչպե՞ս  են համակարգչում կոդավորում տեսաինֆորմացիան : 

 

Ապա աստիճանաբար հարցերը պետք է բարդացնել: Ի տարբերություն պարզ հարցերի, 

բարդ հարցերը տրամաբանել և հիմնավորումներ են պահանջում: 

Օրինակ 2. 

 Հնարավո՞ր է արդյոք, երկուական համակարգում գրված թիվը 

ներկայացնել ութական համակարգով: ( Պատասխանը հիմնավորի՛ր):  

 Հնարավո՞ր է արդյոք, փաստաթղթում օժանդակ տարրեր ներմուծել և 

այն ձևավորել: ( Պատասխանը հիմնավորի՛ր): 

 Համակարգչի աշխատանքն ավելի անվտանգ դարձնելու համար 

անհրաժեշտ է ունենալ առնվազն երկու հակավիրուսային ծրագիր:  

Ճշմարի՞տ է արդյոք: ( Պատասխանը հիմնավորի՛ր): 

 

Հարցերը պետք է լինեն այնպիսին, որ սովորողներին մղեն վերլուծելու, համադրելու, 

հիմնավորելու, առաջ քաշելու վարկածներ և այլն: Ուսուցիչը պետք է առաջադրի այնպիսի 

հարցեր, որ սովորողները դրանց պատասխանելու համար փնտրեն և գտնեն լուծման 

տարբեր ճանապարհներ: 

Ոչ խելացի ձևակերպված հարցադրումները առաջադրանքի կատարումը վերածում են 

մեխանիկական աշխատանքի: 

Բանավոր հարցման կազմակերպման գործընթացում պակաս կարևոր չեն նաև 

սովորողների կողմից արված հարցադրումները: Սրանք մշակում են հարց ձևակերպելու 

կարողություն և նպաստում են հաղորդակցական կարողություների զարգացմանը: 

 Սովորողները կարող են հարց ուղղել իրենց ընկերներին և՛ նոր ուսումնոսիրած 

նյութի, և՛ անցած նյութի վերաբերյալ: Ընկերներին ուղղված հարցերը ցույց են տալիս, թե 

սովորողները հատկապես ինչն են կարևորում, ինչի մասին են մտածում, ինչպես են 

դատում: 

Սովորողները հարցեր առաջադրելիս դառնում են ավելի նախաձեռնող, կարողանում 

են ճիշտ մոտենալ խնդրի լուծմանը, նոր իրադրության մեջ ավելի արագ կողմնորոշվել: 

Սովորողների կողմից հարցերի առաջադրման հաջողությունը մեծ մասամբ 

պայմանավորված է նրանց գիտելիքների, ունակությունների ու հմտությունների 

մակարդակով, բառապաշարով, գիտելիքները նոր պայմաններում գործադրելու 

կարողություններով և ինքնուրույնությամբ: 

Սովորողների մեջ հարց ձևակերպելու կարողությունները ավելի դանդաղ են 

ձևավորվում, ուստի ուսուցիչը մեծ ուշադրություն պետք է դարձնի դրան, ուղղի և շտկի 

նկատված թերությունները, սովորողներին սովորեցնի ճիշտ և հստակ ձևակերպել հարցը: 

Առաջավոր փորձը ցույց է տվել, որ հարցերի օգտագործումը արդյունավետ եղանակ է 

սովորողներին ակտիվացնելու, անհատական մոտեցում ցուցաբերելու և նրանց 

գիտելիքները և կարողությունները գնահատելու համար:  

Լավագույն օրնակը , դա սովորողներին խաչբառ կամ թեստ  կազմել հանձնարարելն է, 

այնուհետև այդ խաչբառերը կամ թեստերը փոխադարձաբար լուծելը: 

 Խաչբառ 1       ,Խաչբառ 2  , Թեստ 1,   Թեստ 2 

 

3. Բանավոր հարցում ՝ գործնական  աշխատանքի միջոցով 

 

Բանավոր հարցում կարելի է կազմակերպել նաև գործնական աշխատանքի միջոցով: 

Ուսուցիչն այն սովորողներին, որոնց ցանկանում է գնահատել կամ գնահատականը 

հստակեցնել, բարելավել, տալիս է գործնական աշխատանք: 

Գործնական աշխատանքի հիմնական նպատակն է ստուգել տվյալ թեմայից 

աշակերտների գիտելիքների, կարողությունների և հմտությունների մակարդակը: 

Աշխատանքում տրված առաջադրանքները պետք է լինեն այնպես, որ նույնիսկ երեք-չորս 

https://learningapps.org/watch?v=pb1cy9vd522
https://learningapps.org/watch?v=pjq0vkpec22
https://learningapps.org/watch?v=ptspipuin21
https://learningapps.org/watch?v=p6oyi5k3322

առաջադրանքի կատարման միջոցով ուսուցիչը հնարավորություն ունենա պարզելու 

աշակերտի կողմից տվյալ նյութի յուրացման աստիճանը: 

Օրինակ.  

Ինֆորմատիկա 10 

1. Ի՞նչ է թվային զանգվածը: 

2. Նշել տվյալների փոփոխման համար կիրառվող գործիք Microsof  Excel-  ում: 

3. Ո՞ր զանգվածներն են կոչվում քառակուսային: 

4. Նշել դիագրամի տիպերը (տեսակները): 

5.  Ի՞նչ գործողություններ են կատարում հետևյալ ֆունկցիաները՝    

Sqrt ( x),  Product ( x1, x2,..., xn): 

6. Ի՞նչպես են կազմվում բաղադրյալ պայմանները: 

7. Ներմուծել հետևյալ աղյուսակը  Microsof  Word-  ում 

 

Անուն-ազգանուն Ինֆորմատիկա Մաթեմատիկա 

 

I 
ք

ա
ռ

II

II

IV

դ

դ
 

II
I 

դ

 

IV
  ք

ա
ռ

ո
ր

դ
 

Սիմոնյան Աշոտ 5 7 7 7 4 5 5 6 

Ավագյան Գայանե 5 5 6 6 4 5 6 6 

Պետրոսյան Կարինե 7 8 8 8 5 6 7 7 

Լեվոնյան Անդրանիկ 6 7 7 8 7 8 8 9 

         

       ա. I քառորդ- ի գնահատականները ներկել կարմիր: 

        բ.  II քառորդ- ի գնահատականները ներկել կապույտ: 

        գ. III քառորդ- ի գնահատականները ներկել դեղին: 

        դ.  IV  քառորդ- ի գնահատականները ներկել կանաչ: 

Գնահատման սանդղակ    (առավելագույնը՝ 10 միավոր) 

Համար Միավոր 

1 1 

2 1 

3 1 

4. Բանավոր հարցում՝ բանավոր հաշվի միջոցով 

 

Տարական և միջին դասարաններում դասերից շատերին 5-7 րոպե հատկացվում է 

բանավոր հաշվումներին: Նյութը ընտրվում է դասագրքից, ինչպես նաև լրացուցիչ 

ուսումնաօժանդակ ձեռնարկներից: Բանավոր հարցման մեջ ընդգրկված 

առաջադրանքները պետք է համապատասխանեն թեմային, դասի նպատակին և նպաստեն 

նաև անցած նյութի կրկնությանը: Ընդգրկված օրինակների քանակը չպետք է ձանձրացնի 

սովորողներին, հոգնեցնի նրանց և գերազանցի դրան հատկացված ժամանակը: 

Առաջադրանքները պետք է առաջադրվեն պարզից դեպի բարդը սկզբունքով: 

Բանավոր հաշվի առաջադրանքներում պետք է ընդգրկվեն նաև խնդիրներ՝ ոչ մեծ 

թվային տվյալներով, որպեզի սովորողը կարողանա լուծել խնդիրներ՝ հեշտությամբ 

կատարելով բանավոր հաշվումներ: Կարող են լինել օրինաչափությունների բացահայտում, 

ստեղծագործական բնույթի առաջադրանքներ: 

Առաջադրանքները տրվում են ամբողջ դասարանին այնպես, որ սովորողները դրանք 

մտապահեն կամ տեսողական հիշողությամբ ( առաջադրանքը գրվում է գրատախտակին 

կամ ներկայացվում աղյուսակներով կամ պաստառներով), կամ լսողական, կամ էլ և՛ 

տեսողական, և՛ լսողական: 

Առաջադրված հարցերին սովորողները կամ պատասխանում են բանավոր, կամ էլ 

պատասխանները ցույց են տալիս իրենց մոտ եղած թվաքարտերով, որը օգնում է բոլոր 

սովորողներին աշխատանքի մեջ ներգրավելուն:  

Բանավոր հաշիվը կարելի է իրականացնել նաև https://wordwall.net/, 

https://kahoot.com/, https://quizizz.com/  առցանց գործիքների միջոցով: 

4 1 

5 1 

6 1 

7 4 

https://wordwall.net/
https://kahoot.com/
https://quizizz.com/

5. Բանավոր հարցում՝ տնային աշխատանքի ստուգման միջոցով 

 

Շատ հաճախ բանավոր հարցումը ծառայում է որպես տնային առաջադրանքների 

ստուգման միջոցով՝ միավորային գնահատմամբ. սովորողները փակում են տետրերը և բաց 

դասագրքի օգնությամբ ներկայացնում և վերլուծում են իրենց կատարած տնային 

աշխատանքները: Կամ էլեկտրոնային տարբերակով այն ուղարկելուսուցչին:Դրա 

առավելությունը կայանում է նրանում, որ ուսուցիչը նման աշխատանք կազմակերպելիս 

նաև համոզվում է, որ սովորողը տնային հանձնարարությունը ինքնուրույն է կատարել: 

Տնային աշխատանքը բանավոր ստուգելուց հետո սովորողներին տրվում է թեմայի 

վերաբերյալ մի քանի լրացուցիչ հարց կամ ուսուցչի կամ սովորողների կողմից, ապա՝ 

գնահատում միավորային կամ ուսուցանող: 

 

 

6. Բանավոր հարցում՝  խաղային տեխնոլոգիաների կիրառմամբ 

 

    «Ուրախացիր երեխայի գոյությամբ, սովորիր նրանից, լսիր նրան և խաղա՛ նրա հետ»:  

Սա ճշմարտացի, դարերով փորձված և ապացուցված իմաստնություն է: 

Խաղը երեխայի համար առաջնային գործուենություն է, հաղորդակցման, շրջապատի 

ճանաչման, ինքնաճանաչման հզոր միջոց է: Խաղի ժամանակ երեխաները պետք է 

ցուցաբերեն կամքի ուժ, համարձակություն, իրավիճակին ստեղծագործաբար մոտենալու 

կարողություն: 

Խաղային տեխնոլոգիաների կիրառումը մանկավարժության տեսության մեջ և 

պրակտիկայում շատ կարևոր է: Խաղի մեթոդաբանական հիմքերի, սոցիալական բնույթի և 

սովորողի զարգացման գործում դրա ունեցած դերի ու այլ հարցերի մշակմամբ ժամակակից 

մանկավարժության մեջ զբաղվել են Լ. Վիգուրսկին, Ա. Ն. Լեոնտևը, Դ. Բ. Էլկոնինը: 

   Խաղային տեխնոլոգիաների կիրառումը դասերի ընթացքում նպաստում է աշակերտների 

ակտիվացմանը՝  և՛ մարմնաշարժողական,  և՛ իմացական առումներով: Ակտիվությունն 

անհրաժեշտ պայման է ժամանակակից մանկավարժական գործընթացի արդյունավետ 

կազմակերպման համար: Խաղի մուտքը դասարանում ստեղծում է նոր, յուրահատուկ 

միջավայր: Աշակերտներն անկաշկանդ արտահայտում են իրենց մտքերը՝ աննկատելիորեն 

ընդգրկվելով ակտիվ ուսուցման մեջ: Խաղի կիրառումը ուսուցման գործընթացում 

հնարավորություն է ընձեռում ուսուցչի աշխատանքն առավել բազմազան ու ճկուն 

դարձնել: 

 

7. Բանավոր հարցում՝  խմբային և համագործակցային աշխատանքների 

կիրառմամբ 

 

Խմբային և համագործակցային աշխատանքների կիրառմամբ բանավոր  հարցումների 

անցկացումը հետապնդում է սովորողների հաղորդակցական, սոցիալական և 

համագործակցային կարողությունները զարգացնելու նպատակ: 

Օրինակ.  

‹‹Պատկերել և հաշվել›› 

 

  

 

 

Պատկեր 1                                                                                Պատկեր 2 

 

Դասարանը բաժանվում է 4 հոգանոց խմբերի և ուսուցիչը առաջարկում է պատկերել 

նշված պատկերները և հաշվել, թե քանի քառակուսի ( եռանկյունի ) են տեսնում 

պատկերներում: Աշխատանքի համար որոշակի ժամանակ է հատկացվում: Խմբերը պետք 

է նաև փորձեն գտնել հաշվարկը կատարելու որոշակի մաթեմատիկական 

ռազմավարություն: Ուսուցիչը, բոլորի ներգրավվածությունն ապահովելու նպատակով, 

նախապես զգուշացնում է, որ խմբերի յուրաքանչյուր անդամ պետք է պատրաստ լինի 

ներկայացնելու իրենց խմբի աշխատանքի արդյունքը և, որ խումբը գնահատվելու է մեկ 

անդամի պատասխանի հիման վրա: 

Բոլոր խմբերին լսելուց հետո դասարանը համեմատում է հաշվարկը կատարելու 

համար ընտրված տարբեր ռազմավարությունները և քննարկում դրանց 

արդյունավետությունը՝ փորձելով գտնել ամենաօպտիմալ եղանակը: 

Եզրակացություն 

Պահպանելով նշված աշխատանքների բնույթը, ուսուցիչը բացահայտում է սովորողի 

առաջադիմությունը, ձեռքբերումները, դժվարությունները, խոչընդոտները, 

բացթողումները, թերըմբռնումները, թերացումները: Այնուհետև, իրավիճակից ելնելով, 

տարբեր մեթոդներով ու հնարներով իրականացնում է հետադարձ կապ, որը 

համապատասխան մեկնաբանությունների, վերլուծությունների, խորհրդատվությունների, 

դիտողությունների, քննարկումների միջոցով հագեցնում է թերություների վերացման կամ 

շտկման գործողությունների: 

Արդյունքում՝ մեթոդամանկավարժական տարբեր մեթոդների ու տեխնոլոգիաների 

արդյունավետ կիրառումը ուսուցչին հնարավորություն է տալիս հաղթահարել բոլոր 

խոչընդոտներն ու դժվարությունները և համակողմանիորեն նպաստել, ինչպես 

սովորողների գիտելիքների, կարողությունների և հմտությունների չափորոշչային 

նվազագույն պահանջների ապահովմանն, այնպես էլ նրանց ուսումնական առաջընթացի 

խթանման ու ընթացիկ առաջադիմության բարելավմանը: 

